                                                                                 Аңлатма язуы
      2 нче сыйныфлар өчен татар теленнән эш программасы Россия Федерациясендәге һәм Татарстан Республикасындагы мәгарифкә кагылышлы хокукый-норматив актларга һәм федераль дәүләт стандартларына нигезләнеп төзелде:

 - Россия Федерациясенең “Мәгариф турында”гы Законы (Федеральный закон от 29.12.2012. 273-ФЗ “Об образовании в Российской Федерации”). 

- Татарстан Республикасының “Мәгариф турында”гы Законы (Закон Республики Татарстан “Об образовании” № 68-ЗРТ от 22 июля 2013 года, статья 8). 

- Россия Федерациясенең “Россия Федерациясе халыктелләре турында”гы 126-ФЗ нчы номерлы Законы (24.07.1998). 

- РФ Мәгариф һәм фән министрлыгы приказы, 30 нчы август, 2013 нче ел №115 (“Об утверждении Порядка организации и осуществления образовательной деятельности по основным общеобразовательным программам – начального общего, основного общего и среднего общего образования”). 

-  “Татарстан Республикасының халык телләре турында” Законы (Закон Республики Татарстан от 08.07.1992 № 1560-XII (ред. от 03.03.2012г.) “О государственных языках Республики Татарстан и других языках в Республике Татарстан”).
 -  “2014-2020 нче елларга Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү буенча Татарстан Республикасы дәүләт программасы”, 2013 нче ел, 25 нче октябрь, 794 нче карар. 
-Башлангыч гомуми белем бирүнең Федераль дәүләт белем бирү стандарты (Россия Мәгариф һәм Фән министрлыгында 2009 нчы елның 6 октябрь  боерыгы  373 нче номер белән расланган).           

- Татарстан Республикасында 2012-2020 нче елларда фән һәм мәгариф үсеше турында “Дәүләт программасы”. 

-  2010-2015 нче елларда Татарстан Республикасында мәгарифне үстерү стратегиясе “Киләчәк” программасы.
Шулай ук:
- Казан шәһәренең Идел буе районы “83 нче Лицей – мәгариф үзәге “ гомуми белем муниципаль бюджет учреждениесенең 2018-2019 нчы елга укыту планы, “Башлангыч һәм төп гомуми  урта (тулы) белем бирү программаларын тормышка ашыру шартларында эшләүче Татарстан Республикасы гомуми белем бирү учреждениеләрендә 1-11 нче сыйныфлар өчен  ФДГББС таләпләренә җавап бирүче уку  планын раслау турында”   ТР  Мәгариф һәм фән министрлыгы (23.06.12 №7699/12,  07.07  2014) хаты.

-Рус телле балаларга татар телен һәм әдәбиятын коммуникатив технология нигезендә укыту программасы”(авт.Р.З.Хәйдарова,К.С.Фәтхуллова.К. 2014ел.)

-“Рус телендә урта(тулы)гомуми белем бирү мәктәбендә татар телен укыту программасы (рус телендә сөйләшүче балалар өчен):1-11нче сыйныфлар/төз.-авт.К,С,Фәтхуллова,Казан. 2014
Рус телендә сөйләшүче балаларга татар теле укытуның төп максаты

Татарстан Республикасының ике дәүләт телендә һәм чит телләрдә иркен аралаша алырлык билингваль, полилингваль шәхес тәрбияләү. Татарстан Республикасы Конституциясенең 8 нче маддәсендә һәм “Татарстан Республикасы халыкларының телләре турындагы” Законда күрсәтелгәнчә,Татарстанда дәүләт телләренең икесен дә белү милләтләрнең үзара аңлашып, тату яшәвенең нигезен тәшкил итә.

Бурычлары: 

- укучыларның аралашу даирәсен, аралашу ситуацияләрен исәпкә алып, сөйләм эшчәнлегенең барлык төрләре (тыңлап аңлау, сөйләү, уку, язу) буенча укучыларда коммуникатив компетенция (аралашу осталыгы)формалаштыру; укучының танып белү, гомуми уку күнекмәләрен, сөйләм культурасын үстерү; татар милләтенә, аның тарихи һәм мәдәни хәзинәләренә карата хөрмәт тәрбияләү;

 - укучыларны мәдәниятара диалогка тарту; татар телен дәүләт теле буларак өйрәнүгә ихтыяҗ тудыру; 

- башлангыч гомуми белем бирү баскычы программасы белән дәвамчанлыкны саклау;

 - укыту процессы коммуникатив методның төп принципларын исәпкә алып оештыру: аралашуга аралашу аша өйрәтү принцибы (телгә өйрәтү шартларын тормышта телне куллану шартларына якынлаштыру); шәхси индивидуальләштерү принцибы (укыту процессын укучыларның шәхси ихтыяҗларын, теләк- омтылышларын, индивидуаль-психик үзенчәлекләрен исәпкә алып оештыру); телне актив фикерләү нигезендә өйрәнү принцибы (аралашу ситуацияләрендә сөйләм бурычына тәңгәл килгән лексик-грамматик материалны укучыларның мөстәкыйль куллануын тәэмин итү); телне функциональ төстә өйрәнү принцибы (лексик-грамматик материалның коммуникатив максаттан, аралашу ихтыяҗыннан һәм куллану ешлыгыннан чыгып билгеләнүе);

Укыту-методик комплект

- Башлангыч гомуми белем бирүнең Федераль дәүләт белем бирү стандарты (Россия Мәгариф һәм Фән министрлыгында 2009 нчы елның 6 октябрь  боерыгы  373 нче номер белән расланган).
- Р. З. Хәйдәрова, Н.Г. Галиева “Күңелле татар теле”. Дүртьеллык башлангыч рус мәктәбенең 2нче сыйныфы өчен   татар теле һәм әдәби уку дәреслеге (рус телендә сөйләшүче балалар өчен). Казан, “Татармультфильм” нәшрияты, 2013.
Уку фәненең уку планында тоткан урыны

2 нче сыйныфта телне гамәли үзләштерү нәтиҗәсендә укучыларда татар теленең күп мәдәниятле дөньядагы роле һәм мөһимлеге турында күзаллаулар формалаша. Татар мәдәниятенең укучылар өчен булган катламы белән танышу башка мәдәниятләргә карата ихтирам хисе уята, укучыларга үз мәдәниятләрен дә тирәнрәк аңларга һәм объектив бәяләргә мөмкинлек бирә. Укыту планында каралганча, татар теле дәресләре өчен эш программасы атнага 1 сәгать исәбеннән, елга 36 сәгатькә төзелде. Темаларга бүлеш түбәндәгечә:
1. Без мәктәпкә барабыз
2. Көз җитә. Базарда.
3. Мин чисталык яратам.
4. Кыш.          
5.  Безнең гаилә.
6. Яз.                 
7. Мин Татарстанда  яшим.
8. Кибеттә.            
9. Җәй.                  
Укучылар үзләштерергә тиешле осталык һәм күнекмәләр
 Белем дәрәҗәсенә таләпләр:

- татар теленең төп фонетик үзенчәлекләрен гамәли белү; 

- татар теленә генә хас фонемаларны дөрес әйтә белү, сөйләмдә дөрес әйтү; 

- татар телендәге сүз ясалыш ысулларын үзләштерү, гамәли куллану;

 - сүз басымын дөрес куюга ирешү; - һәр сүз төркеменең сөйләмдә дөрес һәм урынлы кулланылышын үзләштерү; 

- аралашканда лексик-грамматик нормаларны саклап, сораулар бирә белү һәм җавап кайтара алу; - диалогик сөйләмдә орфоэпик, лексик-грамматик нормаларны саклап, сөйләм яңалыгын җиткерә, үз фикереңне дәлилли белү;

- тәкъдим ителгән ситуация буенча сөйләшү үткәрү; 

Күнекмәләргә таләпләр: 

Гомуми белем мәктәбендә татар теле дәресләре укучыларның сөйләм телен үстерүгә юнәлтелә, бу исә аларның тыңлап аңлау, сөйләү һәм сөйләшү, уку, язу һәм язма сөйләм күнекмәләрен формалаштыруны үз эченә ала.

Тыңлап аңлау – аерым авазларны, иҗек калыпларын, сүзләр, сүзтезмәләр, җөмләләрне, бәйләнешле текстларны ишетеп, мәгънәләрен һәм эчтәлекләрен аңларга өйрәтү.

 - Диалогик сөйләмгә өйрәткәндә, укучыларны чынбарлыктагы ситуацияләргә куеп карау кирәк. Татарча аралашырга өйрәтү өчен, укучыларның мәктәптәге, өйдәге, урамдагы һәм җәмәгать урыннарындагы көндәлек тормышыннан чыгып, үрнәк диалоглар тәкъдим ителә.

 - Монологик сөйләмгә өйрәтү аерым кешеләрне, әйберләрне табигать күренешләрен, хайваннарны тасвирлауга, сыйныф, мәктәп, авыл, шәһәр тормышы һ. б. турында хәбәр итүгә, укылган (тыңланган) текстның эчтәлеген план буенча сөйләп бирүгә кайтып кала.

 - Укуга өйрәткәндә, рус телле балалар татар хәрефләрен танып, алар белдергән авазларны дөрес әйтергә; алга таба сәнгатьле итеп, йөгерек һәм аңлап укырга, яңа сүзләрне сүзлектән табарга өйрәт

- Укучыларда фонетик күнекмәләр булдыру өчен, түбәндәгеләргә игътибар итү мөһим: татар теленә генә хас булган авазларның әйтелешен үзләштерү; татар һәм рус телләрендә уртак булган, ләкин әйтелешләре белән аерылган авазларны чагыштырып өйрәнү; авазларны сүзләрдә, сүзтезмәләрдә, җөмләләрдә, бәйләнешле сөйләмдә дөрес әйтүгә ирешү. Бу төр күнекмәләр булдыру өстендә эзлекле эшләү генә укучыларның сөйләмендәге фонетик хаталарны бетерергә мөмкинлек бирә. 

- Укучыларның лексик күнекмәләрен үстерү өчен, сүзләрнең әйтелешен, язылышын, мәгънәсен, ясалышын, башка сүзләр белән бәйләнешен, сөйләмдә кулланышын үзләштерү шарт. Моның белән беррәттән, татар һәм рус сүзләрнең мәгънә ягыннан аермаларын күрсәтеп бару да, рус телендә эквивалентлары булмаган сүзләрне аңлатып бирү дә сорала. 

- Укучыларның грамматик күнекмәләрен үстерү – төрле сүз төркемнәренең морфологик формалары, ясалышлары белән таныштыру, сүзләрнең җөмләдә үзара бәйләнеш чараларын үзләштерү һәм кагыйдәләрен белү дигән сүз. Татар телен икенче тел буларак укытканда, лексик-грамматик материалны синтаксик нигездә 37 үзләштерү принцибына таянып эш итү кирәк, чөнки сүзләр башка сүзләр белән бәйләнештә булганда гына, җөмлә, гомумән, сөйләм барлыкка килә.

Укытуның көтелгән нәтиҗәләре

Шәхескә кагылышлы нәтиҗәләр:шәхесара һәм мәдәниятара аралашуда татар теленә карата ихтирамлы булу һәм аны яхшы өйрәнергә теләү;  әхлакый кагыйдәләрдә ориентлашу, аларны үтәүнең мәҗбүрилеген аңлау;  гаилә, туган ил төшенчәләрен кабул итү, башкаларга карата түземле һәм кайгыртучан, ихтирамлы булу; үз-үзеңне эстетик яктан тәрбияләү;башкаларны тыңлый һәм аңлый белү, итагатьле әңгәмәдәш булу, үзара аңлашуга ирешү; белем алу һәм башка эшчәнлек барышында үз яшьтәшләре, өлкәннәр белән мөнәсәбәт урнаштыра һәм аралаша белү;
Предметара нәтиҗәләре: Татар теле, танып белү чарасы буларак, укучыларның фикер йөртү, интеллектуаль һәм иҗади сәләтләрен үстерүгә, шулай ук реаль тормышта туган проблемаларны хәл итү өчен кирәк булган укуның универсаль гамәлләрен (танып белү, регулятив, коммуникатив) формалаштыруга хезмәт итә.

Предметара универсаль уку гамәлләре татар телен өйрәнү күнекмәләрен чит телләрне өйрәнүгә, чит телләрне өйрәнү гамәлләрен татар телен өйрәнүгә, аларның икесен дә үз ана телләрен тирәнрәк өйрәнүгә этәргеч булып тора. 

Укучыларда мәгълүмати җәмгыятьтә яшәү һәм эшләү өчен кирәкле күнекмәләр үстерелә. Укучылар текст, күрмә-график символлар, хәрәкәтле яисә хәрәкәтсез сурәтләр, ягъни төрле коммуникацион технологияләр аша тапшырыла торган мәгълүмати объектлар белән эшләү тәҗрибәсе ала; презентацияләр әзерләп, зур булмаган аудитория алдында чыгыш ясарга өйрәнә; укучыларда, компьютер яисә ИКТ нең башка чаралары белән эш иткәндә, сәламәтлеккә зыян китерми торган эш алымнарын куллана алу күнекмәләре формалаша.

Танып белү нәтиҗәләре: фикер йөртү белән бәйле психик функцияләр: логик фикерләү, сәбәпле-нәтиҗәле бәйләнешләрне табу, индуктив, дедуктив фикерли белү; иҗади һәм эзләнү характерындагы проблеманы билгеләү, аларны чишү алгоритмнарын мөстәкыйль төзи алу; эш тәртибен аңлап, уку эшчәнлеген оештыру, нәтиҗәле эш алымнарын табу;  уку эшчәнлеге барышын, нәтиҗәләрен тикшереп бару һәи кирәкле төзәтмәләр кертү – төп һәм икенчел мәгълүматларны аеру, укылган яки тыңланган эчтәлеккә бәя бирә белү;  тиешле мәгълүматны табу өчен, энциклопедия, белешмәләр, сүзлекләр, электрон ресурслар куллану.
Регулятив нәтиҗәләр:– уку хезмәтендә үзеңә максат куя, бурычларны билгели алу;  эш тәртибен аңлап, уку эшчәнлеген оештыру, нәтиҗәле эш алымнарын табу;  уку эшчәнлеге барышын, нәтиҗәләрен тикшереп бару һәи кирәкле төзәтмәләр кертү;  укудагы уңышларның, уңышсызлыкларның сәбәбен аңлый, анализлый белү;  ихтыяр көче, максатчанлык, активлык кебек сәләтләргә ия булу; дәрескә кирәкле уку-язу әсбапларын әзерли һәм алар белән дөрес эш итә белү;  дәрестә эш урынын мөстәкыйль әзерләү һәм тәртиптә тоту.
Коммуникатив нәтиҗәләр:әңгәмәдәшеңнең фикерен тыңлый, аңа туры килерлек җавап бирә белү; әңгәмәдәш белән аралашу калыбын төзү; аралаша белү сәләтенә ия булу; парларда һәм күмәк эшли белү; мәгълүматны туплау өчен, күмәк эш башкару; әңгәмәдәш белән сөйләшүне башлау, дәвам иттерү, уңышлы тәмамлау.
Татар теленә өйрәтүнең предмет нәтиҗәләре:

Сөйләү: сорау һәм җавап репликаларын дөрес кулланып, тәкъдим ителгән ситуация буенча

диалог оештыру (һәр укучының репликалар саны 7 дән ким булмаска тиеш); укылган яки тыңланган текстның эчтәлеге буенча әңгәмә кору;

 җыйнак җөмләләрне җәенкеләндереп, хикәя төзү;лексик тема буенча бәйләнешле текст төзеп сөйләү (җөмләләр саны 8дән ким

булмаска тиеш); укылган (тыңланган) текстның эчтәлеген сөйләгәндә, төрле җөмлә калыпларынурынлы куллану һәм фикерне эзлекле белдерү.

Тыңлап аңлау:- 1 минутлык бәйләнешле текстны тыңлап, аның буенча сорауларга җавап бирү;

эчтәлеген аңлау;- дәрестә катнашучыларның җанлы сөйләмен тыңлап, эчтәлегенә төшенү.
Контроль эш төрләре, арадаш аттестация

   Уку елы дәвамында диктант (шуңа өстәп, кыска күләмле сүзлек диктанты), контроль күчереп язу, контроль эш яздыру күздә тотыла. Еллык арадаш  аттестация эше – контроль эш.
Гомуми белем күнекмәләрен бәяләүнең критерийлары hәм нормалары
                  Тыңлап аңлау күнекмәләрен тикшерү өчен  биремнәр:      

- тыңланган текстның эчтәлеге буенча сорауларга телдән җавап бирү;

- бирелгән җөмләләр арасыннан эчтәлеккә туры килгәне сайлап алу һ.б.
          Диалогик сөйләм күнекмәләрен тикшерү өчен биремнәр:

- рәсемнәргә карата сорау кую; 

- куелган сорауларга җавап бирү;
         Монологик сөйләм буенча:

· предметны,(табигатьне, кешеләрне һ.б.тасвирлау;

· лексик тема буенча кечкенә хикәя төзү;

· укылган текстның эчтәлеген сөйләү;
· Уку күнекмәләре буенча:

· таләп ителгән  текстны сәнгатьле итеп ,тиешле тизлектә кычкырып уку;

· текстны аңлап , эчтән  уку;

· текст буенча куелган сорауларга җавап бирү;

· текстның эчтәлеген сөйләү;
Язу һәм язма сөйләм күнекмәләрен тикшерү өчен биремнәр:

· аерым сүзләрне, җөмләләрне, бәйләнешле текстны үзгәрешсез күчереп язу;

· нокталар урынына кирәкле хәрефләрне, сүзләрне куеп , җөмләләрне күчереп язу;

· диктант язу һ.б.

· изложение,сочинение өйрәтү рәвешендәге язма эшләр буларак кына кулланыла; 

Агымдагы, тематик  тикшерүләрне оештыру өчен тестлар куллану уңайлы. Алар тикшерү эшен тиз һәм төгәл оештыруны тәэмин итә.

      Телдән җавап бирүне тикшерү һәм бәяләү

Рус телендә сөйләшүче балаларга татар теле укытканда иң мөһим бурычларның берсе – сөйләм телен үстерү.

Укучыларның белемнәрен тикшерү өчен сораулар төзегәндә:  сораудагы һәр сүз аңлаешлы булырга,   сораулар артык озын булмаска,  балаларга аңлашылмаган сүзләр кулланылмаска тиеш;   

Сорауларны ашыкмыйча һәм ачык итеп әйтергә кирәк;

Укытучы баланың җавабын тыңлап бетерергә, шуннан соң гына өстәмә сораулар бирергә тиеш;

Укучыларның телдән сөйләм күнекмәләрен тикшерү фронталь дә була ала : 1) укучылардан ешрак сорарга мөмкинлек бирә; 2)укучыларның   белемнәре гомумиләштерелә, камилләштерелә;3) тикшерү эше тагын да җанлана.

Укучыларның телдән сөйләм күнекмәләрен бәяләгәндә, билге җавапның сыйфатына карап һәм түбәндәге таләпләр искә алып куелырга тиеш:

-сөйләмнең орфоэпик , интонацион, грамматик яктан дөреслеге;

- сөйләмнең  эчтәлеге ягыннан дөреслеге, эзлеклелеге ;

- сөйләмнең аңлаешлылыгы; 

- сөйләмдә сүз байлыгы, җөмлә калыпларының төрлелеге;

Җавапны бәяләгәндә, уңай һәм кимчелекләрен әйтеп, хаталар яңадан кабатланмасын өчен,киләчәктә нәрсәгә игътибар итәргә  кирәклеген  күрсәтергә тиеш.   

Тыңлап аңлауны бәяләү
Тыңланган татар сөйләмен тулаем аңлап, төп эчтәлеген сөйләп бирә алганда, «5»ле куела.

Тыңланган татар сөйләмен аңлап, эчтәлеген якынча дөрес сөйли алганда, «4»ле куела.

Тыңланган татар сөйләмен аңлап, эчтәлеген өлешчә генә сөйли алганда, «3»ле куела.

Тыңланган татар сөйләменең эчтәлеген тулаем аңламаганда, «2»ле куела.

Диалогик сөйләмне бәяләү
Бирелгән ситуация яки лексик тема буенча әйтелеше һәм грамматик төзелеше ягыннан дөрес, эчтәлеге ягыннан эзлекле һәм тулы диалогик сөйләм төзегәндә, «5»ле куела.

Бирелгән ситуация яки лексик тема буенча репликаларның әйте​лешендә һәм аерым сүзләрнең грамматик формаларында 2 — 3 хата җибәреп, эчтәлеге ягыннан эзлекле диалогик сөйләм төзегәндә, «4»ле куела.

Өстәмә сораулар ярдәмендә генә әңгәмә кора алганда, репликаларның әйтелешендә һәм сүзләрнең грамматик формаларында 4 — 6 хата җибәреп, эчтәлеге ягыннан эзлексез диалогик сөйләм төзегәндә, «3»ле куела.

Бирелгән ситуаиия яки лексик тема буенча диалог төзи алмаганда, «2»ле куела.

Монологик сөйләмне бәяләү
Әйтелеше һәм грамматик төзелеше ягыннан дөрес һәм эчтәлеге ягыннан тулы, эзлекле монологик сөйләм өчен «5»ле куела.

Аерым сүзләрнең әйтелешендә, грамматик формаларында яки жөм​лә төзелешендә 2 — 3 хатасы булган, эчтәлеге ягыннан тулы монологик сөйләм өчен «4»ле куела.

Сүзләрнең әйтелешендә, җөмлә төзелешендә 4 — 6 хаталы, эчтәлеге ягыннан эзлекле булмаган монологик сөйләм өчен «3»ле куела.

Лексик темага монолог төзи алмаганда, «2»ле куела.

Укуны бәяләү
Текстның эчтәлеген тулаем аңлап, сәнгатьле итеп укыганда, «5»ле куела.

Текстның эчтәлеген аңлап, сәнгатьле һәм аңлаешлы итеп укыганда, әмма 2—3орфоэпик хата (авазларның әйтелешен бозу, басымны дөрес куймау, интонацияне сакламау) булганда, «4»ле куела.

Текстның эчтәлеген өлешчә аңлап укыганда, 4 — 6 тупас орфоэпик хата булганда, «3»ле куела.

    Контроль күчереп язуны бәяләү.   Пөхтә, төгәл һәм орфографик хатасыз язылган эшкә «5»ле куела.   Пөхтә, төгәл язылган, әмма 1—3 төзәтүе яки 1—2 орфографик ха​тасы булган эшкә «4»ле куела.     Пөхтә һом төгәл язылмаган, 4—5 төзәтүе яки 3—5 орфографик хатасы булган эшкә «3»ле куела.                                                                                                                                                     
 Пөхтә һәм төгәл язылмаган, 6 яки артыграк орфографик хатасы булган эшкә «2»ле куела.
Диктантны бәяләү                                                                                                                            
Пөхтә һәм төгәл язылган, 1 орфографик хаталы диктантка «5»ле куела.  Пөхтә һәм төгәл язылган, 2—3 орфографик хаталы диктантка «4»ле куела. Пөхтә һәм төгәл язылмаган, 4—6орфографик хаталы диктантка «3»ле куела Пөхтә һәм төгәл язылмаган, 7 яки артыграк орфографик хаталы диктантка «2»ле куела.  Язма сөйләмне бәяләү  : 2 нче сыйныфта укучыларның язма сөйләм күнекмәләрен үстерү өчен, өйрәтү характерындагы изложениеләр һәм сочинениеләр яздырыла. Аларны бәяләгәндә, эшнең эчтәлеге ягыннан тулы һәм эзлек​ле язылуы, грамоталы булуы исәпкә алына. Башлангыч сыйныфларда изложение һәм сочинениеләр өчен бер билге куела.

Эзлекле язылган, 1 орфографик һәм 1 пунктуацион яки 1 грамматик хаталы эшкә «5»ле куела.

Эзлекле язылган, ләкин эчтәлектә ялгыш җибәрелгән, 2—3 ор​фографик һәм пунктуацион яки 2—3 грамматик хаталы эшкә «4»ле куела.

Эзлекле язылмаган, 4—6 орфографик һәм пунктуацион яки 4—6 грамматик хаталы эшкә «3»ле куела.

Эзлекле язылмаган һәм эчтәлеге ачылмаган, 7 дән артык орфогра​фик һәм пунктуацион яки 7дән артык тупас грамматик хаталы эшкә «2»ле куела.

Белем бирүне материаль-техник һәм мәгълүмати яктан тәэмин итү.

